
SUMMARY

Birth certificates books as the resource of investigation of greek�catholic com�
munity of Uzhorod in the first half of 20th century
In this article the authors are trying to outline history of greek=catholic community of
Uzhhorod on the base of the most weak=used and almost completely lost sources for
historian – birth certificates books and also refute definite stereotypes of notions about
the life of our ancestors.

Алена Філатава,
кандыдат гістарычных навук,

старшы навуковы супрацоўнік
Інстытута гісторыі НАН Беларусі

КАНФЕСІЙНАЯ ГІСТОРЫЯ РЭЧЫ ПАСПАЛІТАЙ
ХVII – XVIII СТ. СТ.

У СУЧАСНАЙ БЕЛАРУСКАЙ ГІСТАРЫЯГРАФІІ

У білоруській історіографії тривалий час практично залишалась нерозроб=
леною конфесійна історія Речі Посполитої XVII–XVIII ст. На жаль, і донині ця тема
слабо досліджена: немає жодного монографічного видання, захищені декілька
дисертацій, які охоплюють лише початок XVII ст.; крім них, є ще низка статей.

У савецкі час, калі гісторыя канфесій вывучалася слаба, у беларускай
гістарыяграфіі па перыяду XVI–XVIII ст. па гісторыі каталіцкай царквы былі
надрукаваны манаграфіі Я. Мараша і Т. Бліновай, якія былі прысвечаны гісторыі

каталіцкай царквы на Беларусі [25–26, 27, 3]. Гісторыі праваслаўнай царквы
прысвяціў сваю працу М. Корзун [23]. Напісаныя з атэістычных пазіцый, яны, тым
не меньш, давалі даследчыкам гэтага перыяду цікавы матэрыял па гісторыі гэтых
канфесій.

90=я гады ХХ – пачатак ХХІ ст. ст. садзейнічалі росту цікавасці з боку даследчыкаў
да канфесійнай гісторыі і не толькі на тэрыторыі Беларусі, але і Вялікага княства
Літоўскага і Рэчы Паспалітай. Д. Карэў у гістарыяграфічным артыкуле звярнуў увагу
на тое, што гісторыя ВКЛ у цэлым і хрысціянскія традыцыі ў культуры яго народаў
становяцца стрыжнёвымі праблемамі гістарыяграфіі з канца 1980 – пачатку 1990=х гг.
На яго думку, колькасць публікацый, якія тычыліся розных сфер жыцця гэтай
дзяржавы, ўзрастала год ад года. Праблемам гісторыі ВКЛ была прысвечана
значная колькасць канферэнцый, якія праводзіліся ў рэспубліцы [21, с. 249]. Аб
адсутнасці параўнальных даследаванняў па гісторыі манаскіх ордэноў на Беларусі
пісаў С. Клімаў, які лічыў, што гэта наогул не дазваляе даследчыкам аб’ектыўна
вызначыць ролю і месца базыльянаў у грамадскім жыцці XVIII ст. [22, с. 196].

Як і ў савецкі час, канфесійнае жыццё гэтага перыяду не вылучаецца асобна, а
толькі як частка шматканфесійнага жыцця ВКЛ і Рэчы Паспалітай ХІІІ–XVIII ст. с т.
[4, 6–15, 20, 24, 28, 29, 34, 50]. Даследчыца канфесійнай гісторыі ВКЛ Л. Іванова
характарызавала перыяд XVIІ ст., як манапалізацыю каталіцкай царквой духоўнага
жыцця шматканфесйнага грамадства. На яе думку працэс нарастання анархіі ва
ўнутрыпалітычным жыцці Рэчы Паспалітай ўзмацнілі тэндэнцыі рэлігійнай
нецярпімасці, асабліва пасля польска=шведскай вайны, калі іншаверцаў
абвінавацілі ў здрадзе, супрацоўніцтве са шведамі. У 1658 г. сейм прыняў рашэнне
аб выгнанні арыян з Рэчы Паспалітай, а ў 1668 г. было пранятае рашэнне аб
забароне адступніцтва ад каталіцкай веры. Яна лічыць, што з другой паловы ХVII ст.
рэфармацыйная царква адыгрывала нязначную ролю ў духоўным і грамадска=
палітычным жыцці ВКЛ. Перамога контррэфармацыі, унутраныя супярэчлівасці ў
асяроддзі пануючага саслоўя, адсутнасць шырокай этнасацыяльнай асновы,
раскол сярод пратэстантаў выклікалі крызіс рэфармацыйнага руху [15, с. 55]. Яе
думкі працягвае С. Марозава па другой палове XVII–XVIII ст., якая піша, што
атрымаўшы перамогу над пратэстантызмам, каталіцкі касцёл імкнецца пакончыць
з праваслаўем, а разамі з уніяцкай царквой, якую ён разглядаў як сродак
распаўсюджвання каталіцтва. Яна лічыць, што на мяжы XVII–XVIII ст. с т. каталіцтва
дамагаецца значных поспехаў [29, с. 157].

Сістэме адукацыі каталіцкага ордэна езуітаў прысвяцілі сваю манаграфію Т. Блі=
нова і артыкул Л. Дзіханава=Унукоўская [4, 13], якія адзначылі добра арганізаваную
выкладчыцкую дзейнасць гэтага ордэна, якая дазволіла езуітам інтэгравацца ў
грамадства ВКЛ і заняць у ім высокае становішча.

 Не засталася па=за ўвагай гісторыя праваслаўнай царквы [6–8, 10, 12, 32–34].
Дысертацыя Г. Васюка, прысвечаная гісторыі праваслаўнай царквы ў Рэчы Паспалітай
ў 80–90=х гадах XVI – першай палове XVII ст., з’яўляецца першай ў беларускай
гістарыяграфіі спробай даследавання ўзаемаадносін праваслаўнай царквы і кіруючых
колаў гэтай дзяржавы. Аўтар паказаў неадназначнасць канфесійнай палітыкі Рэчы
Паспалітай у адносінах да праваслаўя, даследаваў палітыку караля Уладзіслава IV і
праекты новай царкоўнай уніі [7]. А. Дзянісава адзначыла, што на працягу ХVII ст.,



842 ХРИСТИЯНСТВО В УКРАЇНІ: ДОБА ВІДРОДЖЕННЯ ТА НОВОГО ЧАСУ

нягледзячы на частковае аднаўленне праваслаўнай арганізацыі ў 1632–1633 гг.,
вяртанні часткі цэркваў і манастыроў праваслаўным, рэформы мітрапалітаў, крызіс
праваслаўнай царквы паглыбляўся, што было звязана, як з дзяржаўнай палітыкай Рэчы
Паспалітай, так і з памяншэннем колькасці абаронцаў праваслаўя за кошт шляхты
беларуска=украінскіх зямель [12, с. 15–16].

 А. Гарбацкі прысвяціў сваё даследаванне стараверам. На яго думку, абаронцы
старога абраду хутка ўліваліся ў сістэму эканамічных адносін у Рэчы Паспалітай,
вырашаючы адначасова пытанні аб умацаванні эканамічнай базы стараверскіх
абшчын і фарміраванні рэлігійна=ідэалагічных стымулаў [11, с. 77].

 Найбольшая ўвага у сучаснай беларускай гістарыяграфіі была прыцягнутая да
гісторыі уніяцкай царквы, асабліва ў сувязі з 400=г. Берасцейскай царкоўнай уніі ў
1996 г., калі былі праведзены па Беларусі канферэнцыі і выдадзены шэраг
навуковых зборнікаў [1, 2, 5, 8, 10, 14, 19, 22, 24, 30, 31]. У канцы 80=х ХХ ст. у
Беларусі з’явілася канцэпцыя адносна уніяцтва, як“нацыянальнай рэлігіі” для
беларусаў. Яе прыхільнік Л. Лыч, так вызначаў няпростыя міжканфесійныя адносіны
ў Рэчы Паспалітай XVII–XVIII ст.: грэка=рымскай царкве ўвесь час даводзілася жыць
у самых напружаных адносінах як з праваслаўнай царквой Рускай дзяржавы, так і
каталіцкай – Польшчы. Належнага міру і згоды не было ва ўзаемадачыненнях уніятаў
з самімі братамі=беларусамі праваслаўнай і каталіцкай веры, хаця і жылі з імі на
тэрыторыі адной і той жа дзяржавы. Затое беларускія уніяты, як лічыць аўтар,
заўсёды мелі вялікую прыхільнасць да сваіх украінскіх аднаверцаў, падтрымлівалі
з імі самыя цесныя і раўнапраўныя кантакты, ішлі ахвотна на дапамогу адзін аднаму,
калі да гэтага вымушалі абставіны [24, с. 95].

Л. Іванова разглядзела “Пункты заспакаення грэчаскай веры” 1632–1635 гг.
Яна пісала, што асноўнай праблемай суадносін паміж уніятамі і праваслаўнымі,
пасля прыняцця канстытуцыі 1635 г., стаў падзел манастыроў, цэркваў з іх
уладаннямі. У 1635 г. пачала сваю дзейнасць камісія па падзелу ўладанняў
праваслаўнай і уніяцкай цэркваў на землях ВКЛ. Нявырашаныя царкоўна=
рэлігійныя супярэчнасці, на думку аўтара, значна паўплывалі на тыя сацыяльныя і
грамадска=палітычныя канфлікты, якія былі звязаны з сялянска=казацкімі бунтамі
і паўстаннямі сярэдзіны ХVII ст. Менавіта гэта адбілася на знешнепалітычных
адносінах Рэчы Паспалітай з Расіяй [17, с. 76]. На думку У. Пашкевіча, уніяцкая
царква ў Беларусі пачатку ХVIII ст. быў супярэчлівым часам у гісторыі уніяцкай
царквы. З аднаго боку, назіралася значнае ўзмацненне уніяцкай царквы ў выніку
далучэння да уніі трох буйных праваслаўных епархій, а з другога – спусташальная
вайна, рабаванні і рэпрэсіі расійскіх войск, сур’ёзна аслаблялі царкву [31, с. 84].

С. Марозава лічыць, што важным напрамкам дзейнасці уніяцкай царквы было
наладжванне адпаведнай уласнай спецыфіцы і арыентаванай на патрэбы грамадства
сваёй сістэмы адукацыі. Яе найбольшая актыўнасць у гэтай сферы прыпадае на
першую чвэрць ХVII ст., калі праз стварэнне сеткі навучальных устаноў на Беларусі і
праз замежныя калегіі ўдалося выгадаваць новую генерацыю духавенства, што
ўтрымала унію, умацавала царкву і ўзняла яе прэстыж [30, с. 102].

Я. Анішчанка разглядзеў міжканфесійныя канфлікты ў Беларусі напярэдадні
першага падзелу Рэчы Паспалітай. На яго думку, уніяцкае духавенства выступала
саюзнікам каталіцкага кліру ў праследаванні праваслаўных святароў, захопе іх

святынь, пазбаўленні іх права, і магчымасці свабоды культу. У гэтых умовах і
праваслаўнае духавенства само нярэдка прыбягала да гвалтоўнай абароны [2, с. 59].

С. Казуля разглядзеў праекты манастырскай рэформы ў ранніх творах
мітрапаліты Язэпа Руцкага. На яго думку, у выніку рэформаў Я. Руцкага ва уніяцкай
царкве пачаў фармавацца новы тып манаха, раней невядомы ва усходнім
хрысціянстве. Гэта актыўны душпастар, місіянер, настаўнік у школе, палымяны
прапаведнік, палеміст, багаслоў, вучоны, кнігавыдавец. Ён адпавядаў патрэбам
грамадства Новага часу [19, с. 111].

Шэраг артыкулаў прысвечаны Рэфармацыі і пратэстанцкай царкве на Беларусі
вызначанага часу [8, 9, 10, 15, 16, 18, 34].

З. Канапацкая звярнула ўвагу на гісторыю татар і іслам. Яна піша, што гэтая
рэлігія з’явілася для татараў ВКЛ асноўным фактарам, які прадухіліў іх поўную
духоўную асіміляцыю [20, с. 17].

На жаль, і ў наш час у сучаснай беларускай гістарыяграфіі канфесійная гісторыя
Беларусі XVII–XVIII ст. ст. застаецца слаба распрацаванай, у адрозненні, напрыклад,
ад польскай. Усе даследаваніі па гэтаму перыяду зводзіцца да шэрагу артыкулаў,
або калектыўных прац, манаграфій і дысертацый, якія, у асноўным, толькі
ахопліваюць пачатак ХVII ст. Магчыма гэта звязана з тым, што значная колькасць
архіўных матэрыялаў знаходзіцца за межамі рэспублікі, некаторыя з іх (напрыклад,
па гісторыі каталіцкай царквы) на лацінскай мове.

SUMMARY
Alena Filatova
Modern Belarusian Historiography of Confessional History of Rzecz Pospolita in
XVII–XVIII centuries
Until present, the history of confessions in Rzecz Pospolita in in XVII–XVIII centuries has
not been a subject of thorough investigation in Belarusian historiography. No mono=
graph has been published on the issue. The questions of confessional history were, in
some or other way, was touched upon in a number of thesis, and only a few articles
provide some initial information on the issue.
Key words: Rzecz Pospolita, Grand Duchy of Lithuanian, historiography, confessions.

Алена Фірыновіч,
аспірантка Інстытут гісторыі НАН Беларусі

НАРМАТЫЎНАЯ БАЗА
АДНОСІН УРАДУ РАСІЙСКАЙ ІМПЕРЫІ

ДА РЫМСКА�КАТАЛІЦКАЙ ЦАРКВЫ
Ў 60�Я ГГ. XIX СТ.

Здійснено спробу систематизації в єдину нормативну базу інструктивно=
розпорядчої документації царського уряду з регулювання діяльності Римо=
Католицької Церкви на території Російської імперії під час і після закінчення
повстання 1863=1864 рр.

Адносіны царскага ўраду да каталіцкай канфесіі на далучаных да Расійскай
імперыі пасля падзелаў Рэчы Паспалітай тэрыторыях складваліся даволі
неадназначна. Мірнае суіснаванне абедзвюх інстанцый і лаяльнасць у дзяржаўным
рэгуляванні дзейнасці каталіцкай царквы змяняліся ўзаемнай варожасцю і
жорсткімі наступствамі з боку ўлады. У другой палове XIX ст. вектар адносін быў
вызначаны падзеямі 1863=1864 гг. Патрыятычны настрой каталіцкіх святароў і
вернікаў падштурхнулі царскую адміністрацыю наладзіць шэраг мерапрыемстваў
па змяншэнню ўплыву каталіцкай веры на землях Расійскай імперыі. Ідэйным
пастулатам такога накірунку палітыкі было меркаванне, што галоўнымі завада=
тарамі паўстання 1863=1864 гг., а таму і асноўнымі ворагамі расійскага ўраду, былі
каталіцкае святарства і польская шляхта. У большасці рапартаў, паведамленняў,
справаздач прадстаўнікоў усіх узроўняў кіруючых органаў дзяржаўнага апарату
сустракаюцца сцвярджэнні тыпу: “Латинское духовенство всегда стремилось
господствовать в Западном крае. Оно употребляло все усилия для истребления
всего русского и православного, дабы через это поднять польское и католическое,
представителями коего всегда были ксендзы” [12, с. 1].

З першымі адкрытымі праявамі нацыянальна=вызваленчага руху нарматыўная
база рэгулявання жыццядзейнасці рымска=каталіцкай царквы стала змяняцца на
больш жорсткую. Інтэнсіўная фаза гэтага працэсу ахоплівае перыяд з 1863 г. да


